F Unang Mga Tikang

? 11 ka Bulan

Tambag sa mga
Inahan:

* Pakigbahin ug
maskin isa ka
kinataw-anay sa
isa ka adlaw
kauban ang imong
baby ug isa pud sa
imong bana.

* Pangita ug
pamaagi ug pipila
ka oras na mugahin
sa kinaiyahan
maskin isa ka
beses sa isa ka
semana. Parehong
ikaw ug ang imong
baby
makabenepisyo sa
preskong hangin,
bag-ong panan-
awon ug
pagkalingaw sa isa
ka butang na
labawng dako
kaysa sa imoha.

Susi sa Panghuna-huna

Aron makatuon siya’g mas daghang kapulongan, iistorya tanan
nimong ginabuhat. Pagdala ug pakig-istorya sa imong baby.
Nagahan-ay ka sa pundasyon sa iyang pagkat-on sa tibuok
niyang kinabuhi.

Unsay Matun-an sa Imong Baby

Salawas:

Mas balanse na iyang paglingkod. Musandig na siya masking
asan ug sayon rang makabalik ug lingkod. Kung mutagilid siya’g
maayo, iyang masakpan ang iyang kaugalingong nakainat ang
isa ka bukton.

Kasagarang nila makatindog na ug ang uban magsugod na’g
lakaw. Apan kung nagadula lang siya, gipalabi niya ang kamang
kay tungod mas paspas ni’'g dili makatumba. Ang ubang normal
na mga baby dili makalakaw hantud 16 ka bulan, mao kung ang
imoha dugay mulakaw, ayaw kabalaka.

Ang unang mga tikang niya ubana’g buktong nakainat sa kilid
aron pagbalanse ug mga sikong nakabaliko. Ang mga tiil nakaliko
pagawas. Ang tiyan mag-una ug ang sampot mu-igwad aron
mubalanse. Kung dili na kurog iyang mga tiil, ang iyang postura
magkatul-id ug ang iyang mga tikang mas hinlo.

Maggahin sila’g oras sa pagperpekto sa mga natun-an. Kung
mulakaw na apan dili pa maayo mukamang, kini ang oras aron
agalon iyang kahanas. Ganahan silang musundog sa mga
palibot. Pakigdula’g kamang aron pagpangita’g dulaan. Ang
pagkamang isa ka pagtuon na dili angay likayan.

Magsugod na siya’g sa pinong motoring skills paingon sa pag-
ehersisyo sa kaunuran. Mas maayo na mugunit ang iyang kamot,
mao mas lihok na siya kaysa adtong una’g makat-on na siya
pagkatkat. Malipay siyang magtulak, maglabay, ug matumba.
Ganahan siya sa mga saba sa pagbunal sa mga butang.

Mubulig siya sa pagsuot ug bisti sa pagduko sa iyang ulo o
pagbutang sa iyang kamot sa manggas. Gunitan niya ang iyang
mga tiil aron pagbutang sa medyas ug sapatos.

Magpakita siya’g gusto sa isa ka kamot kaysa sa isa. Ayaw siya
pugsa, tuguting magdesisyon kung unsa iyang gusto. Kung un-
say kamot ang gamiton dili pa masuta sa isa ka tuig. Ang
pagpugos kung unsa’y kamot gamiton mahimong hinungdan sa
problema sa pagtuon sa umaabot.

Sinultihan:

Sa 11 ka bulan magtubag na siya sa “dili, dili.” lyang masabtan na’g mutubag sa iyang
pangalan. Masabtan niya ang kadaghanang ginasulti sa iya. Aduna siya’y ihap sa mga
tingog na mahimo ug magsugod na’g litok sa mga laray na mura’g langyaw paminawon.
Aduna siya’y isa o duha ka pulong na adunay pasabot. Masundog niya ang managlahing
tingog uban na ang mga linihukan sama sa pag-ubo ug paghalok.

Ang iyang pakigpulong dili pa eksakto sa sulod sa duha ka tuig o sobra. Maghimo siya’g
puli sa mga tingog ug mapakyas sa pipila ka higayon. Sugdan pag-ila ang mga pulong
na iyang ginasulti, bisan pa dili kasabot ang uban niini. Daghang gagmayng kaunuran sa
baba, dila, ug nabil ang angay ilihok aron sa pagklaro sa iyang sinultihan. Ang pakigpulong
matun-an, pagpaabot sa panahong matun-an kini. Sa iyang mga natun-an, ang pakig-
ambit mao’y pinaka-importante.

Dasiga siyang musundog sa mga tingog ug impit niini. Paminaw sa mga tingog na iyang
ginahimo ug sunduga siya. Pagsulti'g laing tingog ug dasiga siyang sundugon ka. Dasiga
siya pirmi ug ipakitang nakasabot ka sa iyang ginaingo’g mutubag ka’g balik. Pag gamit
pirmi ug tinuod na mga pulong uban ang eksaktong paglitok ug impit.

Tabanging mutubo ang iyang pinulongan sa pagtawag sa mga butang sa pangalan niini,
pag-ihap sa hagdanan kung musaka ka, ug pagtudlo sa mga pangalan sa kolor. Tabangi
siya pagkonekta sa butang sa pangalan niini ug sa paghimo niini, mas paspas ang pagtubo
sa iyang pinulongan.

Makidaiton:

Kini ang maayong oras pagsugod ug tudlo niya sa pagtabang. Pagsulti'g “palihug” ug
“salamat.” Himuang dula ang oras sa paglimpyo. Bungkaga ang buluhaton sa gagmayng
parte. Isa lang ka sugo ang iyang mahinumduman matag higayon. Musunod siya sa mga
simpleng sugo sama sa, “Palihug ihatag sa ako ang bola” o “Ibutang ang bloke diri.” Iduot
ang mga pulong uban ang nilihukan. Kung iya ning mabuhat, gantihi’g “salamat” ug dayon

gakos. Makat-on siya pagtupo sa isa ka butang sa pangalan niini. Dako kini na tikang!

Mahimong siyang nakigbuno sa kabalaka sa pagbulag. Normal lang ni. Gihigugma ka
niya ug nagasalig siya nimo, mao dili siya gustong muhawa ka. Pagtabang mawala ang
kabalaka, himuang kadyut lang ug tam-is ang paglayo. Pagdali kung kinahanglang ibilin
siya sa isa ka tig-alagad. Ang dugay na pagpananghid makataas lang sa kabalaka niya.
Muhunong ra siya’g hilak kung dili ka na niya makita. Kung mubalik ka sa iyang panan-
aw, imo siyang ginatudluan na kung muhilak man galing siya, mubalik ra pud ka.

Panahon na aron pagtudlo niya ug pagkaugalingon. Matabangan nimo siya mangugalingon
sa dili pag uban niya sa tanang oras. Ayaw kanunay “tabangi” paggawas sa mga guot na
lugar o pagbantay aron dili matumba kung naglakaw. Tinuod, gusto nimong mahibal-an
iyang ginabuhat ug ilayo siya sa disgrasya, apan ang mga gagmayng tumba kauban sa
iyang pagkat-on. Kung muadto siya sa kwarto, ayaw dayon ug sunod. Paghulat ug pipila
ka mga minuto. Tawaga siya kung naa ka sa pikas kwarto kung muhilak siya. Makabaton
siya ug himsog na kampante.

Pagpakaon sa Baby

Nabalaka ba ka kung daghan ra kaayo ang iyang ginakaon o kulang? Kini na mga
pangutana magbalik-balik kung magtubo na siya. Ang panginahanglan niya sa calories
magkagamay sa dihang magkahinay ang iyang tubo. Dili kani angay ikabalaka. Hatagi
siya’g ginagmayng mga bahin.

Masulti nimo kung kanus-a siya gutom. Muhilak o magbunal siya sa iyang kutsara sa
iyang taas na bangko. Masulti nimo kung sakto na iyang nakaon. lyang isilhig iyang bukton
sa iyang bandeha ug iyabo ang nabiling pagkaon sa salog o itulak ang imong kamot ug
kutsara palayo. Mukaon siya aron matagbo iyang pagpanginahangla’g dili na pasobrahan
pa. Kung imo siyang tugutang sundon ang iyang dikta sa lawas, dili siya magpasobra ug
kaon ug dili sab siya gutumon.

Magpakita na siya’g kahilig sa ubang pagkaon kaysa sa uban. Normal lang na aduna’y
konserbatibong dyeta aning edara. Dili kini makasakit kaniya. Sa dihang magka-edad
na siya, mahimong magpaila ug mas daghang pagkaon ug palapdan ang iyang pilianan.

Ang mga ginikanan mas makahimo’g danyos sa pagpugos ug pakaon ug daghan sa
ilang baby kaysa sa gikinahanglan niini. Ang mga tambok na baby mahimong tambok na
bata ug mudakong tambok na tawo. Mao ayaw siya pugsa pagpako’g sobra. Kung
nagapatutoy sa bote, ayaw siya pahiluma pinaagi sa bote sa tunga-tunga sa tingkaon.
kini makadugang ug mga calories na dili gikinahanglan ug mahimong gamay na lang
iyang kaunon sa mga pagkaong adunay nutrisyon na imong ginahatag.

Tsupon

Kung nagagamit siya’g tsupon, karon ang tamang oras aron ilayo siya sa niini. Sa
magkadugay niyang gamit ani, mas lisod ang pag-undang niini. Apan ang labawng
importanteng rason sa paghunong ug gamit niini mao kay kini ang panahon sa pag-
ugmad sa iyang paglitok. Kung mugamit gihapon siya’g tsupon, dili siya makabansay
pag gamit ug mga tingog ug pulong.

Hinay-hinayi siya pagbiya niini. Ayaw lang basta ilabay ang tsupon. Pagsugod sa paglimita
sa paggamit niini sa adlaw. Pulihi ug stuffed toy sa panahong gusto niya mugamit ug
tsupon. Kung dili na ni niya ginagamit sa adlaw, sugdi siya pagbiya ani sa gabii. Ayaw
pulihi’g bote aron tutuyon. Ang pagtutoy ug gatas maskin unsang oras siya magmata
makabilin ug gatas sa mga ngipon tibuok gabii. Magsugod kini’g kabulok sa iyang mga
bag-ong gagmayng ngipon. Mas maayong pulihan ug stuffed toy o habol.

Unsa’y Paabuton sa Sunod

* Pag-inom gikan sa baso

* Pagsulti ug usa ka pulong gawas sa “mama” ug “dada”

* Pahibalo sa iyang mga gusto pinaagi sa linihukan

Panalangin

Langitnong Amahan, salamat sa paghimo ug nindot na kalibutan. Makuti kaayo ni ug
dako. Tabangi kami pagbahin sa katingalahan sa Imong pagbuhat sa akong baby, na sa
iyang pinakasayong memorya mao ang kalipay sa kinaiyahan maoy pundasyon sa iyang
kinabuhi. Sa ngalan ni Hesus, Amen.

Mga Pamaagi Aron ka Makatabang

Dula sa Pakig-istorya

Baso ug Bloke - pagbutang ug isa ka baso ug bloke sa iyang atubangan. Sugua siyang
ibutang ang bloke sulod sa baso. Kung dili siya kasabot, himua ug usaba ang sugo. Kung
dili gihapon siya kasabot, himua samtang imong gina-istorya ang ginahimo. Kung iya na
kining mabuhat, pataasi ang kalisod sa hagit sa pagbutang ug daghan pang bloke sa
baso. Sinugdanan ni sa iyang pagsunod sa direksyon aron paghipos sa iyang mga dulaan.

Piita ang Bola - pakigdula sa isa ka plastik na bola na mutingog kung piiton. Ibutang ang
bola atubangan niya ug hinay-hinayi kini ug piit. Dayon ihatag kani kaniya ug sugua siyang
piiton kini. Usaba ang proseso hantud makasabot siya.

Dalha ni! - Pagbutang ug tulo ka pamilyar na mga butang sa isa ka linya, isa ka dulaan,
isa ka panapton, ug usa ka gamit sa balay. Sugua siya , “Kuhaa ang sapatos.” Kung
iyang madala ang tamang butang sa imoha, siguruhang imo siyang paulanan ug pagdayeg.

Asang Kamot? - Pakigdula ug paboritong gamay na butang. Ipakita sa iya ang butang ug
ibalhin kini sa isig ka kamot. Igawas ang duha ka kamot na nakasara. Pangutana, “Asang
kamot naa ang dulaan?” Kung tama siya, gantihi siya sa maong butang. Kung dili, abrihi
ang kamot na iyang gitudlo ug ingna’g, “Wala diri. Asa kaya to?”

Hinungdan ug Epekto

Mailhan na niya ang mga butang maskin pa naa kini sa mga dili samang posisyon. ltuyok
niya ang bote kung gitunol nimong layo ang atngal sa iya. Masabtan niyang siya ang
hinungdan sa mga linihukan, sama sa paglingi, mahimong makawala sa butang. Karon
nakat-unan niya na ang uban hinungdan pud aron mawala ang butang. Usahay maghulat
siyang aduna kay himuon. ltulak niya’ng babag aron makita ang nakatago. Makita niya na
ang babag maoy hinungdan aron dili makita ang butang na gusto niyang tan-awon.

lyang makita ang mga butang na lahi sa iyaha, apan makahimo siya’g mga pagtupo diha
sa isa ka butang sa uban. Nagatuo siyang permanente kini hantud iyang mapamatud-an
sa iyang kaugalingon na aduna kini’y mga managlahing kapunongan.

Magdula aron mapakita kini. Pagkuha’g paboritong dulaan ug tagui ni sa isa ka butang
sama sa kalo. Ipakita sa iyang imong gitabunan ang dulaan. Tuguti siyang kuhaon ang
kalo aron makita iyang dulaan. Pagkahuman niini, tabuni ang maong dulaan ug laing
butang sama sa kahon. lpakita sa iyaha ang imong ginabuhat. Iltapad ang kahon ug ang
kalo. lya gihapong tan-awon ang kalo kung naa ang dulaan. lyang natupo ang kalo sa
pagtabon sa dulaan. lyang ginatuuhang ang iyang dulaan anaa kanunay ilalum sa kalo.

Karon pagkuha’g duha ka tabon na parehas, sama sa duha ka kalo. Tabuni ang dulaan
sa isa ug pasagdi siyang mangita. Dayon tabuni sa isa pa. Siguruhang ikambyo ang
posisyon sa dulaan aron dili siya maghuna-huna na naa lang kini sa isa ka bahin. Pagdula
ani sa pipila ka higayon, mahimong lahi ang duha ka tabon, sama sa kalo ug kahon.
Magsugod na siya pagkat-on paghuna-huna sa pangatarungan sa iyang kalibutan. Kini
na dula makatabang kaniya ug dako sa pagpangatarungan.



